
ТАЪЛИМ ЖАРАЁНИНИ БОШҚАРИШНИНГ ИЛМИЙ ПЕДАГОГИК МУАММОЛАРИ
Жамиятнинг ривожланиши, Давлатларнинг жаҳон иқтисодий ҳамжамиятига уйғунлашуви ўзига хос мураккаб жараён бўлиб, бу замонавий билимларни пухта эгаллаган мутахаcсисларни жадал тайёрлашни тақозо этади. Бугунги кунда малакали менежерлар тайёрлаш ҳар қандай соҳанинг истиқболини белгиловчи асосий омиллардан деб қаралаётгани бежиз эмас. Чунки эндиликда менежмент фани бошқариш илми, раҳбарлик санъати сифатида чуқур ва ҳар тамонлама ўрганилмоқда, бу борада хорижда йиғилган тажрибалар умумлаштирилиб, танқидий таҳлил этилмоқда ҳамда амалий натижалардан ижобий фойдаланилмоқда.
Идеал бошқарув масаласи инсониятнинг қадим-қадимдан тўлқинлантириб, янгилик сари интилишга ундаб келмоқда. Платоннинг “Республика” си , Фаробийнинг “Фозил шахарлар ахолисини мослиги” , Томас Морнинг “Утопияси”, қолаверса “Темур тузуклари” ни ушбу масалага боғланганлиги асрлар мобайнида инсон тафаккурини янада эркинлаштиришда одилона харакатининг мохияти бўлган.

Бошқарув мураккаб касблардан бири, у нафақат тўла маълумотга балки етарли илмий тайёргарликка хам эга бўлишини талаб қилади. Ғарб адабиётларида бошқарувнинг, яъни менежментнинг, жуда кўп тушунчалари ўрин олган. Улардан учтасини келтирамиз.
1.Ташкилотнинг  мақсад ниятларига, унда ишловчи одамлар харакатини йўналишларига солиш хисобига эришиш.
2.Ташкил этилмаган, бир неча одамларни самарали, мақсад сари йўналтирилган ва унумли мехнат гурухини ташкилотга айлантирадиган махсус фаолият туридир.
3.Ташкилотни орзу ниятларига эришишдаги мақсад ва моддий ресурсларни аниқ йўналишда ишлатилиши эвазига эришиладиган режалаштириш, ташкил қилиш, бошқариш ва назорат қилиш жараёнидир.
Бу тушунчалар турлича бўлишига қарамай учта бир хил маънога эга;
-   бошқарувда аниқ мақсад борлигини кўрсатиш;
- бу турдаги фаолиятнинг алохида ақлий тавсифи борлиги ажралиб кўрсатилади;
- хар бир ташкилотда бошқарувнинг ўрни борлигидан ахборот берилади. 


Бошқарувнинг маъноси ва мохиятини яхши тушиниб уни ички тушунчалар тоифалари билан бўладиган ўзаро муносабатлари билан бирга қараш мақсадга мувофиқдир.
XVIII асрнинг охирларида Англияда бўлган саноат инқилоб бошқарувга бўлган қизиқишни янада кучайтирди. Шу даврдан бошлаб ходимларнинг тайёрлашга алохида эътибор берила бошланади. Аммо ХIX  асрнинг иккинчи ярмида ва ХХ аср бошида техника хамда техналогиянинг такомиллашуви ишлаб чиқаришнинг кескин ўсиш бошқаришнинг мураккаблаштириб юборди ва уни махсус билимларни талаб этувчи фаолиятнинг махсус сохасига айлантирди. Ушбу муоммоларни хал этиш учун бошқарувдаги тажрибани умумлаштириб, ишлаб чиқариш ва ходимларнинг бошқаришнинг самарали усулларини излашга олиб келди.

Жамият цивилизацияси ва унинг демократик бошқаруви инсонпарвар маърифий – тарбиявий мақомига боғлиқ бўлиб, шу асосда демократик хуқуқий давлат барпо этиш, адолатли фуқоро жамиятини шакллантиришни ўз олдига мақсад қилиб қўйган. Ўзбекистон истиқлолини дастлабки кунлариданоқ мутлақо янигича мехнат ва мазмунга асосланган таълим тарбия тизимини тубдан ислох этиш вазифасини давлат иши даражасига кўтарилди.

Мустақил давлатимизда таълим жараёнининг шакллантириш ва бу борада кенг қамровли билимлар олиш Ўзбекистон Республикасини Конститутциясида, унинг асосида қабул қилинган Ўзбекистон Республикасининг “Таълим тўғрисида”ги Қонуни ва “Кадрлар тайёрлаш миллий дастури” да шунингдек тизимли меёрий хуқуқий мақомга эга.

Таълим сохасида давлат сиёсатининг асосий принциплари қуйидагилардан иборат:
-Таълим ва тарбиянинг инсонпарвар, демократик характерда эканлиги;
-Таълим узлуксизлиги ва изчиллиги;
-Ўрта махсус, касб – хунар таълимининг йўналишини академик лицейда ёки касб – хунар коллежида ўқишни танлашни ихтиёрийлиги;
-Таълим тизимини дунёвий характерга эга эканлигини;
-Давлат таълим  стандартлари доирасида таълим олишнинг хамма учун очиқлиги;
-Умумий ўрта, касб – хунар таълимининг мажбурлиги;
-Таълим тизимида давлат ва бошқарувининг уйғунлаштириш.

Таълим тизимида таълим –тарбия жараёнини илмий асосда ташкил этишга ҳамда умумий манфаатлар уйғунлиги асосида тизим олдига қўйилган мақсадларга эришишга қаратилган фаолиятлар жараёнини бошқариш раҳбарнинг барча жамоа аъзоларига таъсир этиши бўлиб, педагог ходимлар ва ёрдамчи персонал фаолиятларини ташкил қилиш ва мувофиқлаштиришда, шунингдек тизимнинг ички имкониятлари ва маблағларидан фойдаланишда ўз ваколати доирасидаги тўғри мақсадга йўналтирилган фаолиятдир.

Педагог ходимларнинг шахсий хислатлари ва касбий қобилиятларини шакллантириш даражаси балан таълим тизимига қўйилаётган замонавий талаблар ўртасидаги зиддиятлар;
Таълим тизимида вужудга келаётган ташаббус ҳамда қўлланилаётган ва яратилаётган янгиликларни жорий этиш суръати билан илмий-методик таъминотлар ўртасидаги номувофиқлик;
Таълим тизимининг интегратив табиатига мос ёндашувлар ва уларни шакллантириш технологияларининг мавжуд эмаслиги;
Таълим тизимини бошқариш фаолиятининг самарадорлиги–бу бошқарув қонуниятлари усул ва методлари ҳамда инновацион технологияларга асосланган бошқарув фаолияти асосида ташкил этилган таълим-тарбия жараёнининг натижавийлиги ҳисобланади.

